
Тюбешиу

ХУРМЕТЛИ ЖАМАУАТ!
Сиз бир тюрлю сылтаула бла «За-

маннга» жазылалмай къалгъан эсегиз, 
ишни тюзетирге онг барды. Январьны 
27 дери, почтагъа барып, ана тилибизде 
чыкъгъан газетге жазылсагъыз, аны 1 
февральдан алып, окъуп башларыкъсыз.

Беш айгъа жазылыуну багъасы – 555 
сом.

Жазылыу – 2020

Бизни индексибиз - 51532

Биринчи февральдан  
алып, окъуп тебирерча

Тёбен Чегемде жашагъан 
Къудайланы Ибрагимни 
къызы Хаулатха 90 жыл 
болгъанды. Аны элни ад-
министрациясыны баш-
чысы Къонакъланы Илияс 
жокълап, туугъан кюню 
бла алгъышлагъанды, са-
улукъ тежегенди  эмда 
энтта кёп жылланы ырахат 
жашау этерин сюйгенин 
билдиргенди, саугъа бла 
да къууандыргъанды. Ызы 
бла Къонакъ улу огъурлу 
ыннагъа РФ-ни Прези-
денти Владимир Путинни 
атындан жиберилген ал-
гъышлау къагъытны да 
бергенди.

Тюбешиуню кезиуюнде 

21 январьда РФ-ни Президенти 
Владимир Путин жангы Правитель-
ствону къурамыны юсюнден Указгъа 
къол салгъанды. Анга кёре Прави-
тельствону Председателини тогъуз 
орунбасары боллукъду. Жангы вице-
премьерлеге Дмитрий Чернышенко, 
Андрей Белоусов, Марат Хуснуллин, 
Дмитрий Григоренко, Виктория 
Абрамченко, Алексей Оверчук 
салыннгандыла. Андрей Белоусов 
Правительствону Председателини 
биринчи орунбасарына тийишли 
кёрюлгенди. Ол алгъын къыралны 
башчысыны экономика жаны бла 
кенгешчиси болгъанды. 

Министрлени юслеринден айтхан-
да, Указгъа  кёре кюч структураланы 
башчылары, юстиция министрден 
башхалары, жангы Правительствода 
къуллукъларын сакълаялгъандыла.  
Сергей Шойгу къоруулау министрлей, 
Евгений Зиничев – МЧС-ни, Влади-
мир Колокольцев - МВД-ны башчы-
лары болгъанлай къалгъандыла.

РФ-ни юстиция министрине уа 
вице-премьер, Правительствону 
аппаратыны башчысы Константин 
Чуйченко салыннганды. Антон Си-
луанов финансла министри, Денис 
Мантуров РФ-ни Промышленность 
эмда сатыу-алыу министерствосуну 
таматасы, Сергей Лавров РФ-ни тыш 
къыралла бла ишлерини министри 
болгъанлай къалгъандыла. Евгений 
Дитрих транспорт министрге жангы-
дан салыннганды. Энергетика мини-
стерствогъа энтта да  Александр Но-
вак башчылыкъ этерикди, Дмитрий 
Кобылкин да табийгъат байлыкъла 
эмда экология министрни къуллугъ-
ундан таймагъанды. Дмитрий Патру-

шев да РФ-ни эл мюлк министрини 
къуллугъун андан ары толтурлукъду.

Россейни Экономиканы айнытыу 
министерствосуну башчысына уа 
Пермь крайны губернатору  Максим 
Решетников салыннганды. Урунууну 
министрине финансла министрни 
орунбасары болуп тургъан Антон 
Котяков тийишли кёрюлгенди. Вла-
димир Якушев къурулушну министри 
болгъанлай къалгъанды.

Алгъыннгы Правительствону со-
циал бёлюмюню министрлери уа ба-
рысы да алышыннгандыла. Саулукъ 
сакълау министерствону башчысына 
Вероника Скворцованы орунуна 
Росздравнадзорну таматасы Михаил 
Мурашко салыннганды. РФ-ни ма-
даният министрини къуллугъунда уа 
Владимир Мединскийни кинематогра-

фия департаментни таматасы Ольга 
Любимова алышындыргъанды. Жа-
рыкъландырыу министерствогъа энди 
Рособрнадзорну таматасы Сергей 
Кравцов оноу этерикди, илму эмда 
бийик билим бериу министри уа энди 
Валерий Фальковду.

РФ-ни Цифралы айныу, связь эмда 
асламлы коммуникацияла министер-
ствосуна Константин Носковну ору-
нуна "Ростелекомну" цифралы плат-
формала жаны бла вице-президенти 
Максут Шадаев башчылыкъ этерик-
ди. Спорт министрге Олег Матыцин 
салыннганды. Узакъ Кюнчыгъышны 
бла Арктиканы айнытыуну министри 
Александр Козлов болгъанлай къал-
гъанды.

ТЕКУЛАНЫ Хауа 
хазырлагъанды. 

Бу кюнледе КъМР-ни Пра-
вительствосунда Жолда 
жюрюуню къоркъуусузлугъ-
ун жалчытыу жаны бла ве-
домствола аралы комисси-
яны жыйылыуу болгъанды. 
Аны Къабарты-Малкъарны 
премьер-министри Мусу-
кланы Алий бардыргъанды. 
Баш доклад бла КъМР-
де МВД-ны УГИБДД-сы-
ны таматасыны къуллугъун 
толтургъан Кючмезланы 
Дмитрий этгенди.

Жыйылыуда билдирилге-
нича, былтыр жол-транспорт 
аварияла келтирген хатала 
4,7 процентге азайгъандыла 
эмда 13,7 процентге жетген-
диле.  «Жолда жюрюуню 
къоркъуусузлугъу» федерал 
проектде тохташдырыл-
гъан кёрюмдюлеге жетерге  
къолдан келгенди.  Ёлген-
лени саны 10,2 процент-

ге азайгъанды, алай жаяу 
жюрюгенлени араларында 
ауушханла уа 6,7 процентге 
кёбейгендиле.  

Аварияланы саныны 
юсюнден айтханда, Зольск 
эмда Лескен районлада ол 
жаны бла кёрюмдюле ал-
гъынча къалгъандыла. Бах-
сан эм Нальчик шахарлада, 
Элбрус, Урван, Черек, Про-
хладна, Май эмда Терк рай-
онлада уа хал бек осалды.

Жол-транспорт аварияла-
да сабийлени ачыгъанлары 
бютюн тынгысыз этдиреди. 
Аллай жарсыулу кезиуле 
не къадар аз болур ючюн 
билим бериу махкемеледе, 
школчула бла акъылбалыкъ 
болмагъанла артыкъда кёп 
жыйылыучу жерледе ан-
гылатыу-билдириу ишни 
кючлендирирге кереклиси 
чертилгенди.  «Жолдан 

жаяу ётерча жерлени жангы 
амалланы хайырланып иги-
лендирирге, къырал власть 
органланы бла басма ор-
ганланы бирге ишлеулерини 
къыйматын кётюрюрге ке-
рекди»,- дегенди Мусукланы 
Алий.

Медицина болушлукъну 
да тап къураугъа энчи эс 
бурулгъанды. «Терк болуш-
лукъ бериуню эмда ката-
строфаланы медицинасы-
ны ишлерин бирикдириу 
ачыгъанлагъа болушууну 
къыйматын кётюрмей къоя-
рыкъ тюйюлдю.  Авариягъа 
тюшгенлени къутхарыуну 
«алтын сагъаты» барды. Ма 
ол заманны ичинде  ачыгъ-
анланы 89 процентин ёлюм-
ден къутхарыр онг барды»,-
деп эсгертгенди КъМР-ни 
саулукъ сакълау министри 
Рустам Калибатов.

Битеу туура этилген оюм-
ланы бла амалланы эсге 
алыу бла министерствола 
бла ведомствола тийишли 
эсгертиуле этгендиле. Ала-
да жолланы бек къоркъуулу 
кесеклеринде  патрульлукъ 
этиуню кючлендирирге, пра-
вогъа бузукълукъланы эсеп-
ге алып тургъан стационар 
аппарат-программалы ком-
плекслени орнатыргъа, жол-
да жюрюуню, машиналаны 
жюрютюуню  жорукъларын 
билиу жаны бла излемлени 
къатыландырыргъа, ала-
ны бузмазгъа чакъыргъан 
социал видеороликлени 
республикалы каналлада 
кёргюзтюуню къураргъа 
кереклиси белгиленнгенди.

КъМР-ни Башчысыны 
бла Правительствосуну 

пресс-службасы.

КъМР-ни Табийгъат ре-
сурсла  эмда экология ми-
нистерствосунда бу кюнле-
де ётген  кенгешде сёз  жер 
тюбюндеги  байлыкъла 
къалай хайырланнганла-
рыны юсюнден баргъанды, 
аланы аяуну, къоруулауну 
амаллары сюзюлгендиле. 
Аны юсюнден ведомствода 
тийишли бёлюмню тамата-
сы Мурат Макоев  билдириу 
этгенди.

Ол айтханнга кёре,  те-
ренледе хазнаны излеу 
жаны бла тинтиуле барды-
рыргъа, къазып алыргъа  
лицензиялары болгъан-
ланы тизмеси былтырдан 
бери юч кереге кенгерген-
ди эмда алтмыш сегизге 
жетгенди. Жер тюбюнде 
байлыкъланы хайырланыр 
ючюн тёленнген ахча уа 130 
минг сомну тутады. Аланы 
къазыу эм чыгъарыу а тогъ-
уз процентге кёбейгенди.  

Кенгешде Къабарты-
Малкъар Республикада 
тау-байыкъландырыучу  
бёлюмню айнытыугъа 
уллу къыйын салгъанлары  
эмда кёп жылланы  бет 
жарыкълы уруннганлары 
ючюн бир къауум адам 
махтаугъа тийишли бол-
гъанлары да айтылгъанды. 
Алагъа Ыспас къагъыт-
ланы КъМР-ни Табийгъат 
ресурсла эмда экология  
министри Шауаланы Илияс  
бергенди, деп билдирил-
генди ведомствону пресс-
службасындан.

ХОЛАЛАНЫ Марзият.

Россейни жангы Правительствосуну 
къаууму тохташдырылгъанды

Сёлешиуню темасы – жолда жюрюуню 
къоркъуусузлугъун жалчытыу

Намыслау

Жылы алгъышлаула, 
ариу тежеуле

Жер тюбюнде хазнаны 
тынгылы жаратырча

РФ-ни Къырал Думасыны 
къырал къурулуш эм за-
конодательство жаны бла 
комитети 21 январьда бар-
дырылгъан жыйылыуунда 
«Власть органланы ишлерин 
къурауну бир-бир сорууларын 
бир низамгъа келтириуню 
юсюнден» законну проектин 
биринчи окъулууда къабыл 
кёрюрге боллугъун эсгертген-
ди. Аны РФ-ни Президенти 
парламентге 20 январьда 
бергенди. 

Проектге  РФ-ни Президен-
ти Федерал Жыйылыугъа 
Посланиясында  Конституци-
ягъа къошаргъа белгилеген 
тюзетиуле  киргендиле. Аны 
бюгюн,  23 январьда, Дума 
биринчи окъулууда сюзе-
рикди. 

 Алай бла къыралны баш 
законуна къаллай тюрле-
ниуле кийирилликдиле? 
Экспертлени айтханларына 
кёре, Конституцияны 3-8 
главаларыны 22 статьясы 
жангыртыллыкъды. Алада 
сёз политика системаны, 
инсанланы конституциялы 
эркинликлерини бла право-
ларыны юслеринден барады. 

Ол санда къыралда эм аз 

айлыкъны (МРОТ) РФ-де 
инсанлагъа жашау этерге 
жетерик ахчаны эм аз ёлчеми 
тенгли бирде тохташдырыр-
гъа, пенсиялагъа, социал 
тёлеулеге индексация та-
мамларгъа белгиленеди. 
Дагъыда РФ-ни Президен-
тини, Федерация Советни, 
Къырал Думаны полномочи-
ялары шарт белгиленедиле, 
Къырал Советни институту 
кийириледи. 

Тюрлениуледе Россей къы-
ралла аралы биригиулеге 
къатышыргъа, халкъла ара-
лы келишимлеге тийишли-
ликде алагъа полномочия-
ларыны бир кесегин берирге 
боллугъу да жазылыпды. 
Жаланда ол инсанланы эр-
кинликлерине бла правола-
рына чек салмай эсе, консти-
туциялы жорукълагъа чюйре 
келмей эсе.

Дагъыда Конституцияда 
пенсиягъа дайым да индек-
сация этиллиги белгиле-
неди. Аны бла бирге уа «… 
тюзлюкню, тёлюлени бир 
иннетлиликлерини мурдорун-
да къуралгъан  пенсия систе-
ма…» жарашдырыллыгъы да 
айтылады. 

Энтта бир жангычылыкъ 
къырал къуллукъла  бла бай-
ламлыды.  Тыш къырал-
ны инсанлыгъы неда анда 
жашаргъа эркинликлери 
болгъанла губернаторгъа, 
министрге, депутатха, су-
дьягъа салынырыкъ тюйюл-
дюле. РФ-ни Президентине 
кандидатха да этиледиле 
аллай излемле. Дагъыда ол 
Россейде бек аздан 25 жыл 
жашаргъа тийишлиди. «Бир 
адам РФ-ни Президентине 
бир бири ызындан эки кере-
ден кёп сайланыргъа эркин 
тюйюлдю»,-деген жорукъ да 
кийириледи. 

Конституция эм Баш сюд-
лени таматаларын, аланы 
орунбасарларын, судьяла-
ны да къуллукъгъа къабыл 
кёрюу полномочияла Фе-
дерал Советге бериледиле, 
аланы кандидатураларын  
а къыралны башчысы кёр-
гюзтюрюкдю.  Дагъыда бу 
органнга къыралны къор-
къуусузлугъу, къоруулауну, 
ич ишлерини, тыш къырал-
лы байламлыкъланы, жа-
мауат къоркъуусузлукъну 
соруулары бла кюрешген 
ведомстволаны башчыла-

рына кандидатуралары бла 
(аланы да къыралны баш-
чысы кёргюзтеди) байламлы 
консультацияла бардырыр-
гъа эркинлик берилгенди.  
РФ-ни Правительствосуну 
Председателин  РФ-ни Пре-
зиденти къуллукъгъа жалан-
да аны Къырал Дума къабыл 
кёргенден сора салгъаны да 
тохташдырылады.  

Законну проектини юсюн-
ден кесини оюмун айта, Къы-
рал Думаны башчысы Вячес-
лав Володин Президентни 
предложениялары «…тарых 
магъаналы…» болгъанларын 
чертгенди. 

- Сорууланы асламы къы-
рал къурулуш бла байлам-
лыдыла. Президентни пред-
ложениялары   инсанла-
ны къыралгъа башчылыкъ 
этиуге къатышдырыугъа  
бурулупдула,-деп къошхан-
ды ол.

Законопроектде тюзетиуле 
къабыл кёрюлселе, битеурос-
сей къол кётюрюу къуралып, 
ала анда да сюзюллюклери 
белгиленеди. 

ТИКАЛАНЫ Фатима 
хазырлагъанды. 

ЗАКОН

Конституциягъа къаллай тюзетиуле кийирилликдиле?

Тюнене  Къабарты-Малкъарны 
Башчысы Казбек Коков КъМР-де Ич 
ишле министерствону коллегиясыны 
жыйылыууна къатышханды. Кенгеш-
ге Россейни МВД-сыны Экономика 
къоркъуусузлукъ эмда  коррупци-
ягъа къажау кюреш бардырыу жаны 
бла баш управлениясыны таматасы 
Андрей Курносенко, КъМР-де баш 
федерал инспектор  Тимур Макоев,  
право низамны сакълаучу эмда кюч 
структураланы башчылары, КъМР-де 
МВД-ны энчи къаууму, жамауат эмда 
ветеран биригиулени келечилери да 
къошулгъандыла.

Жыйылыуда ведомствону бёлюм-
лери оператив-къуллукъ борчларын 
2019 жылда къалай толтургъанла-
рына къаралгъанды, быйылгъа баш 
борчла белгиленнгендиле. Ол санда 
уголовный, экономика, коррупция, 
наркотикле бла байламлы аманлыкъ-
ланы ачыкълау, аланы жолларын 
кесиу жаны бла ишни эсеплери сю-
зюлгендиле, дагъыда КъМР-де МВД-
ны ГИБДД-сыны бёлюмлери жол-
транспорт авариялада ачыгъанла бла 
ёлгенле не къадар аз болур ючюн не 
мадарла этгенлерине къаралгъанды.

Коллегияда сёлеше,  Казбек Коков 
ич ишлени  регион органлары  право 
бузукълукъланы болдурмау, жамау-
ат низамны бла къоркъуусузлукъну 
жалчытыу жаны бла иги кесек иш 
бардыргъанларын, аны хайырындан  
талай аманлыкъны, ол санда аскер 
эмда газ сауутла бла этилген аман-
лыкъланы, экстремизм эмда террор-
чулукъ бла байламлы тюрлюлерин 

да, азайтыргъа къолдан келгенин 
чертип айтханды. Анга уа  участковый 
уполномоченныйлени, уголовный 
розыскда эмда башха бёлюмледе иш-
легенлени борчларына жууаплы кёз-
ден къарагъанлары,  МВД-ны башха 
кюч структурала эмда республиканы 
власть органлары бла бирге ишлеуню 
тап къуралгъаны да уллу себеплик 
этгендиле, дегенди.

Аны бла бирге  министерствода 
болгъан онгла алыкъа толусунлай 
хайырланылмайдыла деп, КъМР-ни 
Башчысы мында баш борчланы туура 
этгенди, къоркъуусузлукъну жалчы-
тыуда, аманлыкъланы, артыкъда 
экономика жаны бла бузукълукъланы, 
ачыкълауда эмда аланы жолларын 
кесиуде алгъадан мадарла этиуню, 
бюджетни ырысхысы къалай къо-
ратылгъанына контрольну кючлен-

дириуню  селейтмезге кереклисин 
айырып айтханды. Коррупциягъа 
къажау кюрешиу, жоллада бузукъ-
лукъланы азайтыу, республикада 
право низамны жалчытыу алгъынча 
баш магъаналы жумушла болгъанлай 
къалгъанларын чертгенди. Казбек Ко-
ков  КъМР-де МВД-ны энчи къауумуна 
бла  аны башчыларына хайырлы иш-
лери ючюн жюрек ыразылыгъын бил-
диргенди, жангы жылда бютюн уллу 
жетишимлеге жетерлерин тежегенди. 

    Жыйылыуда отчёт кезиуде та-
мамланнган ишлени юсюнден доклад 
бла Къабарты-Малкъар Республика-
да ич ишлени министри полицияны 
генерал-майору Василий Павлов 
сёлешгенди.

КъМР-ни Башчысыны бла Прави-
тельствосуну пресс-службасы.

КъМР-ни Башчысы Каз-
бек Коков Нальчикде РФ-
ни Жууапха тартыуну юсюн-
ден оноуну толтургъан фе-
дерал службаны директору 
Александр Калашников 
бла тюбешгенди. Федерал 
къуллукъчу Къабарты-Мал-
къаргъа иш бла келгенди.

Эки жанлы тюбешиуню 
кезиуюнде сёз регионда 
уголовный-толтуруучу си-
стеманы игилендириуню, 
къырал властьны орган-
лары эмда жамауат бири-
гиуле бла бирге ишлеуню 

къыйматын кётюрюуню 
юсюнден баргъанды. Андан 
сора да, тутулгъанланы 
болумларын, аланы андан 
ары жашауларын къурау 
жаны бла мадарла сюзюл-
гендиле. 

ФСИН-ни таматасы ре-
гионну бёлюмлери былтыр 
аман ишлемегенлерин бел-
гилегенди эмда КъМР-ни 
Башчысына республикалы 
властьла бла бирге кю-
решиу тап къуралгъаны, 
ала ведомствону ишине 
себеплик этгенлери ючюн 

жюрек ыразылыгъын бил-
диргенди.

Казбек Коков а Жууапха 
тартыуну юсюнден оно-
уну толтургъан федерал 
службаны башчыларына 
республиканы уголовный-

толтуруучу системасына 
кёз-къулакъ болгъанлай 
тургъанлары ючюн ыспас 
этгенди. Александр Калаш-
никовха къыйын, алай бек 
магъаналы ишинде жети-
шимле тежегенди.

кёпню кёрген эм сынагъан 
тиширыу озгъан заманла-
ны эсгергенди, эс буруп 

тынгыларча хапар да айт-
ханды.
БАЙТУУГЪАНЛАНЫ Исмайыл.

ОНОУ

Сёз бирге ишлеуню къыйматын 
кётюрюуню юсюнден баргъанды

КОЛЛЕГИЯ

Казбек Коков къоркъуусузлукъну тийишли даражада тутар ючюн, 
мындан ары да  къадалып кюреширге кереклисин чертгенди

Сюзюу

«Земский  учитель»  программагъа кёре  элге  
неда шахар маталлы  посёлкагъа, 50 минг адам 
жашагъан шахаргъа  кёчюп  ишлеген  устазгъа 
бир жолгъа тёленирик ахча конкурсда хорлагъ-
анына  кёре бериледи. Къабарты-Малкъарда 
анга къатышыргъа  сюйгенледен заявленияла 
алып башлагъандыла. Конкурсха къатышама 
деген адамны  орта  профессионал неда бийик 
билими болургъа  тийишлиди. Аны жыл саны 
55-ден озмазгъа керекди.

Бизни республикада заявлениялагъа реги-
страция этиу, документлени алыу, сайлаула 
бардырыу  эмда  ахчаны тёлеу ючюн  КъМР-ни 
Жарыкъландырыу, илму эмда  жаш тёлюню 
ишлери жаны бла  министерствосуну Устазланы 
усталыкъларын дайым кётюрюу жаны бла арасы 
жууаплыды.

Конкурсдан ётген адам  быллай  документ-
лени хазырларгъа керекди:  инсанлыгъына 
шагъатлыкъ этген, не билими болгъаныны 
юсюнден, квалификациясына шагъатлыкъ эт-
ген документлени копияларын; тийишлисича  
жарашдырылгъан урунуу китабыны копиясын;  
Россей Федерацияда жашагъанына эмда на-
лог органлада эсепге алыннганына шагъатлыкъ 
этген къагъытны копиясын; белгиленнген элге, 
шахаргъа, посёлкагъа кёчерге хазырлыгъыны 
юсюнден заявленияны; юйдегили болгъаныны 

юсюнден  нотариус къол салгъан документни 
копиясын; сабийлерини туугъанлары жазылгъан 
къагъытланы копиясын (оригиналы бла бирге) 
эм башхаланы.

 Документлени копиялары  Россей Федераци-
яны законуна тийишлиликде жарашдырылыр-
гъа керекдиле. Аланы тюз болгъанларын бла 
къалгъанларын  иш бериучю неда аны уполно-
моченный къол  эмда мухур салып шагъатлыкъ 
этерге керекди.

Документлени электрон амал бла  бу адрес 
бла жиберирге боллукъду -rcdo_kbr@mail.
ru. Къагъыт тюрлюлерин а  регион операторгъа 
элтирге керекди (  Нальчик шахар, Ленин 
атлы проспект, 8-чи юй, 5-чи кабинет. 
Телефон номери: 42-44-99). Регион опера-
тор шабат, ыйых эм байрам кюнледен башхала-
рында эрттенликде 9.00 сагъатдан ингирликде  
18.00 сагъатха  дери ишлейди.    

Заявкала   быйыл 10 январьдан 15 апрель-
ге дери алынадыла. Бир адам жаланда бир бош 
ишчи жерге деп заявление жазаргъа эркинди. 
Программагъа къатышыуну юсюнден бютюн 
толу хапарны бу  телефон номерлеге сёлешип 
билирге боллукъду: 42-05-23, 42-44-99. 
«Земский учитель» федерал  порталны адреси 
уа былайды: http://zemteacher.edu.ru/

Журналистика жаны бла 
ал атламларын этгенлеге деп 
къуралгъан «Акулы пера»  
хакъсыз билим бериу курсла 
юйренирге сюйгенлени жан-
гы къауумун къурап баш-
лагъанын билдиреди.  Билим 
бериу проектге къатышырча  
республикалы эм район 
газетлени, журналланы,  
телерадиокомпанияланы, 
республикалы информация  
агентстволаны жаш журна-
листлери, пресс-службаны 
ишчилери, блогерле,  журна-
лист усталыкъны сайларгъа 
сюйген тамата классланы 
окъуучулары эм студентле  
чакъырыладыла. 

Бир ненча айны ичинде  
Къабарты-Малкъар Ре-
спубликаны  сыйлы жур-
налистлери,  бу жаны бла 
ветеранла, жазыучула,  пре-

подавательле тынгылау-
чуланы бу усталыкъ бла 
шагъырейлендирликдиле,  
информация бла ишлерге 
юйретирикдиле, бусагъат-
дагъы технологияланы бла 
медиа-къолайлыкъны хай-
ырланып,  информацияны 
рейтингин ёсдюрюу амал-
лагъа тюшюндюрлюкдюле. 
Билим бериу программаны 
эсеплерине кёре курслагъа 
жюрюгенлеге тийишли шагъ-
атлыкъ къагъыт берилликди. 

Заявкаланы алыу 2020 
жылны 17 январында 
башланнганды эмда 20 
февралгъа дери барды-
рыллыкъды. Тынгылы хапар 
билирге излегенле КъМР-ни 
Журналистлерини союзуна 
бу телефон номерге сёлеш-
синле: 8(928) 691-21-67; 
8(988) 832-35-98. 

Ленинградны 1944 жыл-
да  къуршоудан толусунлай 
эркин этиуге  жораланып, 
битеу къыралда да "Бло-
кадный хлеб" деген ат бла  
эсгериуню акциясы бара-
ды.    Къабарты-Малкъарда 
да бу датагъа аталгъан кёп 
тюрлю ишле къураладыла. 
Аладан бири  Нальчикде 
Бекмурза Пачев атлы шахар 
библиотекада ётгенди. Мын-
да "Урушну сабий китабын 
окъуй" деген ат бла тюбе-
шиу болгъанды. Анга  29-чу 
номерли мектепни окъуучу-
лары, Ленинград блокаданы 
сынагъанла, уруш жылланы 

сабийлери, жамауат эмда 
волонтёр организацияланы 
келечилери, журналистле 
да къатышхандыла.

Отоуда гитче столда  бло-
кадалы гыржын туурамла,  
аланы алыр ючюн берилген 
карточкала да турадыла. 
Ол  ачы кюнлени сынагъ-
анла кёз жашларын сыйпай 
олтурадыла. Жашчыкъла 
бла къызчыкъла уа,  ала 
сынагъанны  ангыламай 
эселе да,  кёзлерине  эриу-
лю къарайдыла.

    Китапхана бу ишге керти 
да тынгылы хазырланнганы 
хар къалайда да кёрюнеди. 

Ол кюйсюз заманланы кёз 
аллынга келтиртген  сурат-
ла, китапла да кёпдюле. Би-
блиотеканы ишчилери  За-
рема Шогенова бла Жанна 
Гумжачева 872 кюнню бла 
кечени ичинде ленинград-
чыла къуршоуда тургъанла-
рыны, ачлыкъ, сууукълукъ, 
жаланнгачлыкъ да сынагъ-
анларыны, алай,  анга да 
къарамай, уллу жигитлик 
этгенлерини  юсюнден ха-
парлагъандыла. 

Тюбешиуге къатышханла 
ол кюйсюз кезиуню шагъ-
атларыны  эсгериулерине   
тынгыларгъа, сабийле бло-
каданы заманында жазгъан 
дефтерле  бла шагъырей-
ленирге  онг тапхандыла, 
кеслерини назмуларын да 
окъугъандыла, документли 
фильмлеге да къарагъан-
дыла. 

Ол къыйынлыкъдан къу-
тулгъанла да кеслерини 
эсгериулерин айтхандыла. 
Комарениса Нетишева: 
«Ленинград  таба бир уллу 
къара булут келгенин кёре-
ме.  Ала фашист самолётла 
эдиле. Бизни зениткала 
алагъа атдырып башлай-
дыла. Бир ненчасын агъы-
задыла. Алай башхалары 
уа шахарны башы бла учуп 
ётедиле да, бир кесекден  
бизден узакъ бармай къара 
тютюнню кёребиз. Артда 

билгенбиз фашистле  аша-
рыкъ затла тургъан Бада-
евский складланы чачхан-
ларын.

Ала бир ненча кюнню 
кюйгендиле. Анда уа бал 
туз да кёп эди. Къарыуу жет-
ген,  алайгъа барып, шекер 
къатыш топуракъны жыйып, 
къайнатып, «татлы чайны»  
ичип тургъандыла.  Жерде 
татлылыкъ къалмагъанын-
дан сора да, къазып, алайда 
окъуна ашаргъа кюрешген-
диле.

Эмма Карданова уа Ле-
нинградда анасыны эгечини 
хуржунундан карточкаларын 
ким эсе да алып къачханын, 
артда уа милициячы, кеси 

да ачдан ёле тургъанлай, 
аланы келтирип бергенин 
эсгергенди. Ёсюп келген 
тёлю ётмекни сыйсыз этме-
зин, аны кир-кипчик жый-
ылгъан жерге атмазын ти-
легенди.  

Виктор Ринский а сабий-
ле ала кёрген къыйынлыкъ-
ны кёрмезлерин тежегенди.
Акциягъа тийишлиликде  
волонтёрла  келгенлеге   
Ленинградда блокаданы 
юсюнден  хапарлагъан ма-
териалланы бла  ол заман-
да юлешиннген  гыржын 
туурамланы  да бергендиле.

ДАЛХАТЛАНЫ Марзият.
Суратла авторнудула.

Электрошокерле транспорт 
инфраструктураны объект-
лерин  сакълауда хайыр-
ланнган затланы тизмесине 
кийирилгендиле. Ол жаны 
бла жорукъла «Транспорт 
къоркъуусузлукъну юсюн-
ден» федерал законда бел-
гиленнгендиле. 

КъМР-ни прокуратурасын-
да бизге ангылатханларыча, 
энди улоуда къоркъуусуз-

лукъну жалчытыу бла бай-
ламлы болгъан органла-
да къуллукъ этгенле осал 
болумда электрошокерни 
хайырланыргъа эркиндиле.  
Алай, законнга тийишли-
ликде аппаратны сабийден 
ауур болгъан тиширыулагъа, 
сакъатлагъа, акъылбалыкъ 
болмагъанлагъа  къажау 
бурургъа жарамайды. 

Аны бла бирге инсанланы 

бу къауумлары къолларында 
сауутлары бла  улоу къоркъу-
усузлукъну жалчытхан къул-
лукъчулагъа чабыуул этселе, 
пассажирлени жюрютген 
транспортда инсанланы са-
улукъларына, жашауларына 
хата салсала, ол заманда 
аланы тохтатыр ючюн, бу 
амалны хайырланыргъа эр-
кин этилгенди.

Бизни корр. 

Былтыр Нальчикни поли-
циячылары алгъадан мадар 
этгенлерини  хайырындан 
аманлыкъла  иги да азайгъ-
андыла. Аны юсюнден РФ-
ни МВД-сыны Нальчикде 
Управлениясында барды-
рылгъан кенгешде ведом-
ствону башчысы Геграланы 
Марат айтханды. 

Жыйылыуда право ни-
замны сакълаучула былтыр 
тамамлагъан ишни эсе-
плери чыгъарылгъандыла 
эмда быйылгъа борчла са-
лыннгандыла. Аны ишине 
КъМР-де ич ишле министр 
полицияны генерал-май-
ору Василий Павлов да 
къатышханды, деп билдир-
гендиле бизге ведомствону 
пресс-службасындан. 

- Оператив болумну тинт-
генде, профилактика ма-
дарланы хайырындан право 
низамны сакълаучула бор-
чларын бийик даражада 
толтургъанларыны себеби 
бла  республиканы ара ша-
харында  аманлыкъланы 
санын азайтыргъа къолдан 
келгенди,- дегенди Гегра-
ланы Марат. – Ол санда 
мурдарлыкъ, адамны сау-

лугъуна билип заран салыу, 
талауурлукъ, уручулукъ, 
машиналаны урлау дегенча 
аманлыкъла аз болгъанды-
ла. Алгъын жууапха тартыл-
гъанланы къатышыулары  
бла этилген бузукълукъланы 
тизмеси  да къысхартыл-
гъанды. Алай бла жылны 
ичинде Нальчикни полици-
ячылары 1655 аманлыкъны, 
ол санда уллу эм артыкъда 
уллу 420 бузукълукъну тинт-
гендиле. 

Кенгешде сёз право ни-
замны сакълаучу органланы 
араларында байламлыкъла-

ны юслеринден да баргъан-
ды.  Нальчикни прокурору 
Залим Тлостанов, шахарны 
администрациясыны тама-
тасыны кенгешчиси Сослан-
бек Бетрозов, Управления-
да жамауат советни башчы-
сы Хазратали Хамирзов да 
сёлешгендиле. 

Ахырында Василий Пав-
лов жыйылыуда белгили 
этилген шартлагъа кёре тий-
ишли эсгертиуле этгенди.

ТИКАЛАНЫ Фатима 
хазырлагъанды. 

КъМР-де ич ишле ми-
нистр полицияны генерал-
майору Василий Павлов 
ведомствону делопроиз-
водство бёлюмюню къул-
лукъчуларын професси-
она л байрамлары бла 
алгъышлагъанды. Ишле-
ринде артыкъда уллу же-
тишимле кёргюзтгенле уа 

ведомстволу саугъалагъа 
тийишли болгъандыла.

Василий Павлов аланы 
билимлиликлерин, иш кёл-
люлюклерин белгилеген-
ди. Бёлюмню келечилери 
кюн сайын инсанладан 
келген тилеклени сюз-
генлерин, праволу актла-
ны эсепге салгъанларын, 

къырал тасханы жашы-
рынлыкъда тутханларын 
чертгенди. «Сизни сына-
уугъуз инсанланы эркин-
ликлерин бла праволарын 
сакълаугъа уллу себеплик 
этеди»,- дегенди ол.

Бизни корр.

Кёп болмай Нальчикни 
Билим бериу департамен-
ти эм Жаш тёлюге уста-
лыкъ сайларгъа болушхан 
ара  шахарны школла-
рында «Кесинги жолунгу 
тап»  проектни бардыра-
дыла, деп билдириледи  
шахарны жер-жерли  ад-
министрациясыны пресс-
службасындан.   

Аны чеклеринде окъуу-
чулагъа усталыкъ сайлар-
гъа болушурча тренингле, 
интенсивле, оюнла къура-
ладыла, предприятияла-
да  бла организациялада  
экскурсияла да ётдюрю-
ледиле. 

Проектни чеклеринде  
педагоглагъа бла пси-

хологлагъа  сабийлеге 
усталыкъ сайларгъа бо-
лушурча   семинарла иш-
лерикдиле,  аталагъа бла  
аналагъа уа  консультатив 

тюбешиуле къураллыкъ-
дыла.   

МАГОМЕТЛАНЫ 
Сулейман. 

Кенгеш

Профилактика мадарла – 
аманлыкъланы азайтыуну себеби

Байрам

Министрден – ыразылыкъ эм саугъала

ЖЫЙЫЛЫУ

Жюрекге жетген документле, гыржын туурамла, эсгериуле  

Программа

ТЮШЮНДЮРЮУ

Ангылатыу

Сынамлы журналистле 
дерсле берликдиле

Тюнене Нальчикде  «Махтаулукъну ёмюрлюк 
оту» мемориалны аллында  республикалы ДО-
СААФ митинг бардыргъанды. Ол  Уллу Ата журт 
урушну кезиуюнде Хорламны 75-жыллыгъына 
жораланнган  къоруулау-асламлы ишни  башла-
ныууну белгисиди.

Ол кюн эсгертмени аллына  КъМР-ни   Граждан 
обществону институтлары бла байламлыкъла 
жюрютюу эмда миллетлени ишлери жаны бла 
министерствосуну, Нальчик шахарны  адми-

нистрациясыны,  запасдагъы офицерлени 
«Мегапир» миллет ассоциациясыны КъМР-де 
биригиуюню, «Боевое братство» битеуроссей 
жамауат организацияны Къабарты-Малкъарда 
бёлюмюню келечилери, урушну эмда урунууну, 
право низамны  сакълаучу органланы ветеран-
ларыны республикалы эмда шахар советлерини  
башчылары Мухамед Шихабахов бла  Абдулла-
ланы Мустафа, Афган урушха  къатышханланы  
биригиуюню таматасы  Тимур Тхагалегов, Наль-
чикде 3-чю мектепни  окъуучулары, юнармиячы-
ла келгендиле.  

Митингни  ача, ДОСААФ-ны республикада 
бёлюмюню таматасы  Мухажид Закуев  аскер-

патриот ниетледе юйретиуню айлыгъы башланн-
ганын  билдиргенди, аны  магъанасын ангылат-
ханды. «Бу  айлыкъ келе тургъан Уллу Хорламны 
75-жыллыгъына эмда Россейде ДОСААФ  
къуралгъанлы 93-жыллыгъына жораланады. 
Алайды да, тамбладан башлап, республиканы 
битеу районларында тюрлю-тюрлю эришиуле, 
къараула эм башха ишле бардырыллыкъдыла. 31 
январьда уа  Россейни хар жеринде да  ДОСААФ-
ны бир кюню ётдюрюллюкдю. Аны баш ишлери 

уа Нарткъалада боллукъдула. Анда  курсантла  
республиканы толтуруучу эмда законла жараш-
дырыучу власть органларыны келечилери бла 
тюбеширикдиле»,-дегенди Мухажид Закуев. 

Ол билдиргеннге кёре, айлыкъны кезиуюнде  
Кишиликни дерслери,  «Туугъан журтну къоруу-
ларгъа эм сакъларгъа хазырма!» деген ат  бла 
да тюбешиуле  бардырыллыкъдыла. Битеу бу 
жумушла  республиканы оноучулары, район-
ланы администрациялары  бла келишиулюкде 
тамамланыллыкъдыла. «Биринчи мартдан баш-
лаб а,  ДОСААФ-ны окъуу-юйретиу ишлерине 18 
жыллары жетген жашланы чакъырабыз», -деп 
къошханды ол.          

Мухамед Шихабахов а   Уллу Хорламны магъ-
аналылыгъын эсгертгенди.  Аны бизге келтир-
генлени бир заманда да унутмазгъа кереклисин   
айырып айтханды. «Ёсюп келген тёлюню  патриот 
ниетледе юйретиу жаны бла ишни биз эндиге 
дери да бардыргъанбыз, мындан ары да ол тох-
тап къаллыкъ тюйюлдю. Бу айлыкъны кезиуюнде  
уа биз жаш адамларыбыз,  инсанларыбыз Уллу 
Ата журт урушну тарыхын бютюн иги билирча,  
аскерде къуллукъ этиуню сыйын кётюрюрча  
мадарла этерикбиз»,-деп чертгенди.

КъМР-ни аскер комиссариатыны башчысы-
ны орунбасары  Мирзоланы Хадис а аскерге 
чакъырыллыкъ жашланы  ДОСААФ-ны орга-
низацияларында тюрлю-тюрлю усталыкълагъа  
юйретгенлерин, ала хакъсыз боллукъларын  
билдиргенди. «Боевое братство» битеуроссей 
жамауат организацияны Къабарты-Малкъар 
Республикада бёлюмюню таматасы Гелястанла-
ны  Барисбий,  Афган урушха къатышханланы 
ветеранларыны советини председатели Тимур 
Тхагалегов да ёсюп келген тёлюге насийхат 
сёзлерин айтхандыла.

Митинг   эсгертмеге гюлле салыу бла бошал-
гъанды.

ХОЛАЛАНЫ Марзият.
Суратланы автор алгъанды.

Митинг

Жигитлени сыйларын кёре, жаш тёлюню 
патриот ниетде юйретиуге алланып

Былтыр федерал бюджет-
ден берилген 20 миллион 
сомгъа  Социал страхо-
вание фондну Къабарты-
Малкъарда регион бёлю-
мю 864 путёвка алгъанды. 
Льготалары болгъан адам-
ла   Къабарты-Малкъарны, 
Краснодар крайны, Кърым 
Республиканы эмда Ставро-

поль крайны санаторий-ку-
рорт  учрежденияларында 
кеслерине бакъдырыргъа, 
саулукъларын кючленди-
рирге онг тапхандыла.

Путёвкала аланы сакъ-
лагъанланы тизмесине 
кёре,  адамны аурууу эмда 
врачланы айтханлары да 
эсге алынып берилгендиле.  

Аланы алгъанланы  асла-
мысы санлары,  нервалары, 
къан тамырлары  ауругъан-
ладыла, деп билдиргендиле  
Социал страхование фонд-
ну Къабарты-Малкъарда 
регион бёлюмюню пресс-
службасындан.

Любовь АДИЛОВА.

Кесибизде, башха курортлада да 
саулукъларын кючлендиргендиле

Айнытыу Социал жумушла

Кюз  жиляйды, жиляйды кюз. 
Биреуню сарнауун этгенлей, 

мудах макъам бийлегенди дуния-
ны. Жайда жап-жашил чапыракъ-
ла, энди саргъалып, терекледен 
юзюледиле, сора, бир такъыйкъа-
ны хауада чайкъалып, бир бирини 
ызындан жерге къапланадыла. 
Сууукъ жел ачы сызгъырады.

Бу кезиуде Ариужанны жаны 
да къарыусуз, саргъалгъан ча-
пыракълагъа ушап, къалтырагъ-
анлай турады. Чыммакъ ариу 
насыбы къап-къара бушуугъа 
буруллугъун ол сезалмагъан эди. 

Къызны ариулугъуна алда-
нып, бай жаш аны юйюне 

келтирди. Уллу той болгъан эди 
белгили тукъумда. Келинники уа 
биринчиледен тюйюл, юйю да - 
гитче, къарындашларыны, эгечле-
рини юслерине кийген кийимлери 
да къолайларына кёре эди. Атала-
ры ёлгенден сора аналары алты 
сабийни къыйналып ёсдюргенди. 
Болушургъа къарындашы, эгечи 
жокъ, бир кеси уа, кече жукъла-
май, эшиу эшгенликге, байлыкъ 
жыймагъанды. 

Ариужан анасына билек бол-
ду. Ала биреуню байлыгъына 

да сукъланмай эдиле, аны къой 
да, къызын бай жаш къачыр-

гъанда, анасы жарсыгъанды. 
Кертиси бла да, гурушхалыкъ 

биринчи кюнден окъуна баш-
ланды. Бернесине байла ыразы 
болмадыла. Сёз болгъанда, бир-
бирле: «Ол биз кёрген дорбундан 
чыкъгъан ёмюрде да адам бол-
маз», - дедиле.

Башхала уа: «Тыкыр аякъ-
лагъа алтын чурукъла кий-

илип, бу жол болмаса, ким кёр-
генди», - деп къошдула. Ариужан 
унутду ол сёзлени, эшитгенлей 
окъуна. «Кимни арбасына мин-
сенг да, аны жырын жырла», 
- деп бошдан айтмайдыла. 

«Бу юйде эсем мен, аны адам-
ларына да, жууукъларына да 
къажау турмайым», - деди кеси 
кесине. Алай къайын анасы бир 
кюн ашны тузлу этгенсе деп: 
«Къарауашдан туугъан къара-
уаш», - дегенинде, кесин тыял-
май, жиляды.

Жарлы анасы, эшиу эше, 
тангнга дери олтуруучусун 
эсине тюшюрдю. Сабийлеге 
татлы зат алса, кеси тиймеучю 
эди. Жарлы жашасала да, анга 
гитче ата юйчюгю жомакъдача 
кёрюннгенди. Бу юйде адамла 
бир бирлерин багъалай, сюе 
билгендиле. 

Бир жылдан жаш тапды Ари-
ужан. Сабийге эси бёлюнюп, 

къайын анасына алгъынча къул-
лукъ эталмайды. Ол а аны на-
сыплы кёзлерин кёрюп, кюеди, 
жашы узакъ командировкаладан 
бир-эки айдан юч-тёрт кюннге 
юйге келгенлей, келинни юсюн-
ден айтмагъан аманы къалмай.

Бирде жашы: «Амма, мен 
бизнесим бла байламлы къуруда 
жоллада айланама. Келининг 
бла жарашмай эсенг, юйюне 
ашыр. Бу ишни къоймай сен 
этдиргенсе манга. Юйдегили 
бол, бизни арбазда да бир са-
бий чапсын», - дегенлей тура 
эдинг. - Ариулугъуна алдандым 
да, келтирдим юйге. Энди уа 
не этейим, сен ыразы болур-
ча?» - деп сорду. Амма арсар-
сыз: «Ариужан юйюне къурусун 
мындан, жашчыгъыбыз а бизде 
къалсын», - деди.

Юч жыл барадыла сюдле, 
бири бирини айтханын тер-

сге санай. Биягъы ахча хорласа, 
Ариужан бийигирек инстанци-
ягъа чабады. Ол жашын къо-
лундан ычхындырмазлыгъын би-
леди. «Керек болса, Москвагъа 
да, андан ары да жетерикме», 
- дейди. Къайын анасы бла эри 

уа, сюдледе Ариужанны не юйю, 
не иши болмагъанын айтып, 
хыликкя этедиле.

Алай законнга кёре, сабийни 
анасындан айырыр ючюн, ана 
не ичгичи, не наркоман болургъа 
керекди. Ариужан а бек низам-
лы адамды. Хау, алыкъа аны 
иши жокъду, алай ол, анасыча, 
сау кечелени не эшиу эше, не 
сатаргъа татлы затла бишире 
оздурады. 

Ол биледи, жашына билек 
болаллыгъын. Ол биледи, 

жашын ёмюрюнде да сюйюп ту-
раллыгъын. Амма бла жашы уа 
байлыкъдан сора жер башында 
бир зат да болмагъан сунадыла. 

«Байлыкъгъа табыннган адам-
ла кеслерине кёре къыз излерге 
керекдиле. Анга сыйлы тукъум 
да, байлыкъ да, ариулукъ да, 
барысы да керекдиле. Керек 
эсе, изле, бир жарлыны жашауун 
бузма да», - дейди Ариужан.

Амма анга не кёп урушхан эсе 
да, ол анга артха бурулуп сёз 

къайтармагъанды. «Гюняхлары 
кеслерини болсун. Жюрегими 
кёп къыйнагъан эселе да, ам-
магъа да, жашына да ниетим 
тазады», - дейди Ариужан.

БАЙСЫЛАНЫ Марзият.

1935 жылда декабрьде къау-
ум атлы Кавказ тауланы 

тёгерегине айланып келгендиле. 
Ол къауумда Къазийланы Мусса 
да болгъанды.  Бу ишге къырал 
уллу магъана бергенди. Сталин 
кеси энчи ыспас этгенди алагъа. 
Ол кезиуню декабрьни сууукъ 
кюнлеринден биринде Пятигорск 
шахарда уллу байрам болгъанды. 
Чаришледен сора Шимал-Кав-
каз республикаланы оноучулары 
жыйылгъан трибунаны аллы бла 
40 атлы ётедиле. 

Аланы санында Къарачай-Чер-
кесни, Къабарты-Малкъарны, 
Чечен-Ингушну, Адыгейни, Став-
рополь эм Краснодар крайланы 
келечилери да бар эдиле. Анда 
аскерчиле, колхозчула, врачла, 
мал докторла эм башхала  да 
болгъандыла. Атлыла башында 
сагъынылгъан республикаланы, 
Абхазияны, Грузияны, Осетияны, 
Азербайджанны, Дагъыстанны 
жерлерине айланып къайтхан-
дыла.

Ол заманда Пятигорскде, Чер-
кесскде, Микоян шахарда 

(шёндю Къарачай шахар), Су-
хумиде, Гориде, Тбилисиде эм 
башха жерледе уллу митингле 
къуралгъандыла. Закавказский ре-
спубликаланы башчылары алагъа 
«Дружба народов Кавказа» деген 

майдалла ишлетгендиле.
Бу магъаналы ишни бардырыр-

гъа Терк-Ставрополь дивизияны 
таматасы генерал-лейтенант Н.Я. 
Кириченкогъа буюрадыла.  Ол 
кезиуде Италияда, Германияда 
уруш къайгъыла бола тура эдиле. 
Аны ючюн къуру аскерчилени угъ-
ай, адамланы да къыйынлыкъгъа 
чыдамлыкъларын сынагъандыла.

- Клухор ауушха дери атлыла 
тыйгъычсыз баргъандыла. Алда 
бек къоркъуулу жер бар эди. Бу 
аууш бла таудан жайда окъуна 
аугъан бек къыйынды. Бу жол а ян-
варьны аллында ётерге керек эди.

Къар, боран, жол хазна кёрюн-
мейди. Юч метр къалынлыгъы 
болгъан къарны кюрекле бла 
жырып, жолчукъ этип барадыла. 
Аякъ кийим учмазча аркъанла 
бла тёгерегин чулгъайдыла. Кёп 
къыйналып, къарны жырып, андан 
къутуладыла. Андан арысы уа - 
буз. Асыры учхандан, адам окъуна 
аякъ юсюне туралмайды.

Атлагъа уа  не амал? Адамла, 
абызырап, не этерге бил-

мей къаладыла. Ол заманда 
Къазийланы Мусса, аны нёгери 
Малсюйгенланы Мустафа жамы-
чыларын жерге жайып, атларын 
алагъа жатдырып, тартып, буздан 

ётдюргендиле. Аланы кёрюп, 
бирси нёгерлери да алай этедиле. 
Была бла бирге баргъан дюгерли 
жаш Татари Тамаев артда былай 
эсгерген эди: 

- Къазийланы Мусса жыйынны 
аллында эди. Жолгъа тебирерден 
алгъа экибиз да, алгъадан барып, 
атлыла ётерик жерлени тинтип 
тургъанбыз. Таулада, ауушлада 
чырмаула кёп эдиле. Бютюнда 
ёрлеген заманда. Бузгъа жетген-
де уа, не артха, не алгъа тепмей 
къалгъаныбызда, ол, амал этип, 
атын буздан ётдюрмесе эди, кёп 
адамларыбыз къырыллыкъ эдиле.

Атлы жыйын юч минг километр 
таула тёгерегине айланып 

къайтханды. Ала жолда къыркъ 
алты кюн баргъандыла. Онтёр-
тюнчю февральда Пятигорскге 
келедиле. Къыралны тарыхында 
аллай иш ары дери къуралмагъ-
анды. Кёп газетледе аны юсюн-
ден билдирилгенди. 1936 жылда 
19  февральда «Правда» газетде 
былай жазылады:

- Клухор ауушну къатында мен 
132 жыл жашайма. Къышда ат бла 
ауушдан адам ётгенди деп адам 
кёрмегенме неда аллай адамны 
юсюнден эшитмегенме. Сиз - тау 
къушларысыз, - дегенди сванлы 
акъсакъал, атлыла таудан тюшюп 
келгенлерин кёргенде. 

Къышда ол ауушдан атла бла 
ётген керти жигитлик эди. Ала 
баргъан элледе адамла байрам 
халда тюбешиуле къурагъанды-
ла. Аллай кезиуледе ат оюнла да 
болгъандыла. Бирлери атларын 
жюрютгендиле. Малсюйгенланы 
Мустафа, Бостанланы Сатту жыр-
лап, кишиге ал бермегендиле.

Жигит жашланы Азербайд-
жанны ара шахары Бакудан 

жоллары Каспий тенгизни жагъа-
сы бла болгъанды. Дагъыстанны 
шахарлары Махачкъала, Дербент 
артда къаладыла. Атлыла Гроз-
ныйге, андан Владикавказгъа, 
Нальчикге, ызы бла Пятигорскге 
келедиле. Нарсанада бираз солуп, 
дагъыда 500 километр Дондагъы 
Ростовха да жетгендиле. Аланы 
биргелерине басманы корреспон-
дентлери, кинохрониканы опера-
торлары да болгъандыла.

Бу къауумдан тёртеуленни - 
командирлери Александр Чуде-
совну, политругу дагъыстанлы 
жаш Кара Караевни, колхозчула 
Малсюйгенланы Мустафаны, М. 
Сижажевни - Москвагъа элтедиле. 
Ала анда къыралны оноучуларына 
жолугъадыла. Сталин алагъа: 
«Аперим! Юч метр къалынлыгъы 
болгъан къарда къалай жол ыз-

ладыгъыз. Алчыларыгъыз кимле 
эдиле?» - деп сорады. Чудесов а 
былай айтханды: «Къарны кюре-
кле бла жыргъанбыз. Арабызда 
къарыусуз жокъ эди. Барыбыз 
да бирча чыдамлыла эдик», - де-
генди.

Жигит атлыланы Тау Арты Со-
вет Социалист Федератив 

Республиканы Совнаркому сый-
лы грамотала, «Дружба народов 
Кавказа» деген кюмюш значокла 
бла саугъалагъанды. Аллай саугъ-
аланы Осовиахимни Ара Совети 
да бергенди. Крайисполком гра-
мотала, энчи сагъатла, патефонла 
юлешгенди. Муссагъа Мара аягъ-
ында юй да ишлеген эдиле. 

Ол элде биринчи комсомолчу-
ладан эди. 1927 жылда ара мюлк 
къуралгъанда, ары да биринчи 
болуп киргенди. Жылкъычы болуп 
тургъанды. Къызыл Аскерге эми-
лик атланы юйретгенди. Кавказ 
таула тёгерегине айланып келген-
ден сора уа эллилери аны колхозну 
председателине айырадыла. 

Уруш башланнганда уа, биринчи 
кюнлеринде окъуна къазауатха 
кетгенди. Кеси жюрюген жоргъа-
сына да минип. Аты айтылгъан 
генерал Доваторну атлы аскер 
бёлюмюнде къуллукъ этгенди. 
Сержант Къазий улу тасхагъа 
да кёп жюрюгенди,  1941 жылда 
къышда Москва тийресинде бар-
дырылгъан сермешлени биринде 
жоюлгъанды.

Муссаны нёгерлерини къа-
дарлары тюрлю-тюрлю 

къуралдыла. Караулов бла Ти-
тов урушну полковникле болуп 
бошагъандыла. Артда къайтып,  
Пятигорскде жашагъандыла. 
Подполковник Шмаргуненко бла 
капитан Жандаров Черкесскеде 
жашап тургъандыла. Кёплери 
уа урушдан къайтмагъандыла. 
Ол санда Малсюйгенланы Му-
стафа, Тохчукъланы Хамид эм 
башхала.

Къарачайны тау жайлыкъ-
ларында жылкъычыла жангы 
жыр этгендиле. Ол жыр ётгюр 
атлыны юсюнден эди. Жигитле 
ёлмейдиле, ала халкъны эсинде 
къаладыла. Бу материал 1981 
жылда В.Нежинскийни «Ленин-
ское знамя» газетде басмаланн-
ган «Тауланы тёгерегине - атла 
бла» 1988 жылда Сюйюнчланы 
Азаматны ол газетде «Всадники» 
деген хапарларына кёре жараш-
дырылгъанды.

ОСМАНЛАНЫ Хыйса.

Антибиотиклесиз 
багъар онг бармыды?

Врачланы бла алимлени асламысы  талай ау-
руудан багъыуда антибиотикле керек тюйюлдюле 
деп, бирча оюмлайдыла.  Аллай дарманланы биз, 
врачха да сора турмай, кесибиз юйде тапханыбыз-
ны ичип къояргъа да ёчбюз. 

Антибиотикле не заманда керек тюйюлдюле?  
Ала бла сууукъ тийип, вирус жугъуп  ауругъан-
лагъа багъаргъа керек болмагъаныны юсюнден 
кёпле эшитген да болурла. Артыкъда вирусха ала 
жарамайдыла. Аны къой, аллай инфекцияладан 
багъыуну кереклиси жокъду, нек дегенде ала 
кеслери алларына кетип къаладыла.

Алай врачланы  ангинадан бла бронхитден окъуна 
антибиотиклени хайырланыргъа керек тюйюлдю 
дегенлери уа сейирге къалдырады. Ол аурууланы 
бактерияла къозгъагъанларын билебиз да.  

- Угъай, бронхитни къозгъагъан сылтауланы 
90 проценти - вирусладыла. Аны себепли андан 
ауругъан саусузгъа антибиотикле жаздырыргъа 
керек тюйюлдю. Алай  аланы ахыры бла да ичерге 
жарамайды деген да терсди. Жаланда  ала баш 
сайлау болмазгъа керекдиле ,- дейди  Терапевтле-
ни россейли илму медицина биригиулерини баш 
секретары, Москвада Евдокимов атлы медици-
на-стоматология къырал университетни илму 
управлениясыны таматасыны орунбасары,  РФ-
ни Саулукъ сакълау министерствосуну  штатдан 
тышындагъы баш специалисти-пульмонологу 
Андрей Малявин.  

- Ангина бла да иш тюз алайды. Андан сора да, 
специалистле биз пневмониядан да терс бакъгъа-
ныбызгъа ишексиздиле.  Антибиотикле терк-терк 
хайырланнганлары ючюн ол аурууну къозгъагъан 
пневмококк кёп дарманлагъа юйренчек болуп 
къалгъанды.

- Бюгюнлюкде пневмониядан 65 жылдан абадан 
саусузланы 35 проценти, орта жыл сандагъыланы 
да 8-10 проценти ёледи. Ол бек кёпдю,- дейди 
Андрей Малявин. - Ол ауруудан багъыуда стрепто-
коккгъа къажау вакцинация баш магъананы тутар-
гъа керекди. Алай ол а къыралда  аз хайырланады.

Бузлатылгъан кёгетле не 
бла игидиле башхаладан?

-Бир-бир тинтиуле бузлатылгъан тахта кёгетледе, 
жемишледе бла жилекледе витаминле ала юзю-
люп алыннган заманладан эсе кёп болгъанларын 
кёргюзтгендиле. Ол а аланы терк окъуна бузлатып 
къояргъа амал табылгъаны ючюндю. Аллай кези-
уде ала витаминлерин тас этерге жетишалмайды-
ла,- деп ангылатады врач, медицина илмуланы 
кандидаты, саулукълу жашау бардырыу жаны 
бла специалист Андрей Беловешкин. -  Андан 
сора да, бузлатыргъа иги бишген кёгетлени сай-
лайдыла, бек хайырлы витаминле уа ма аллайлада 
кёбюрек жыйыладыла.

 Сатаргъа деп тахта кёгетлени бла жемишлени 
ала иги бишгинчи окъуна жыядыла. Ала жолда 
жетерле деп. Ала уа ол заманны ичинде  хайырлы 
витаминлерини жарымын, С витаминни уа толу-
сунлай окъуна, тас этерге боллукъдула.  Андан 
сора да, бузлатылмагъан кёгетлени тыш кёрюм-
дюлерин тас этмезча консервантла бла жарашды-
радыла. Бузлатханда уа аны хайырланмайдыла. 

Манка баста 
заранлы некди?

- Кертисин айтханда, манка крупагъа угъай, унн-
га саналады,- дейди гастроэнтеролог, медицина 
илмуланы кандидаты Константин Спахов.  - Ол 
будайны тартхандан сора къалгъан урходукладан 
къуралады. Анда крахмал кёпдю, клетчатка, белок, 
бизге жараулу башха затла да  аздыла. Углеводла 
да   башха кашаладан эсе анда терк эрийдиле. Аны 
себепли манка адамны семиртген этеди.

Булгур бла кускус андан эсе хайырлыдыла, алада 
урходукла уллуракъ болгъанлары ючюн. Углеводла 
да акъырын эрийдиле. Андан сора да, аланы бу-
дайны къаты тюрлюлеринден жарашдырадыла. 
Манканы уа асламысында - жумушагъындан.  Аллай 
кезиуледе аны орунуну тышында «М» харф жазыла-
ды. «Т» харфы болгъанны уа тапхан бек къыйынды.

                                          Федерал газетлени 
материалларына кёре жарашдырылгъанды. 

Танг юлюш къошханла
Бу окъуу жыл Кёнделенни орта билим бер-

ген 1-чи номерли школуна юбилей жылды. 
Мектепни эшиклери биринчи окъуучулагъа 
алтмыш жыл мындан алгъа, 1959 жылда, 
ачылгъандыла.

Школну биринчи таматасы Афашокъаланы 
Муталиб болгъанды. Башха-башха жылла-
да анга башчылыкъны Мусукаланы Борис, 
Боллуланы Магомед, РФ-ни сыйлы устазы 
Жашууланы Исмайыл, РФ-ни халкъ жарыкъ-
ландырыууну отличниги Отарланы Магомет,  
«За трудовую доблесть» майдалны иеси, 
РФ-ни халкъ жарыкъландырыууну отличниги, 
«Жюрегими сабийлеге береме» халкъла ара-
лы орденни кавалери Жашууланы Валерий 
этгендиле.  2016 жылны ахырындан бери мек-
тепни директору Диналаны Тамарады - РФ-ни  
орта билим бериуюню сыйлы къуллукъчусу. 

Билим бериу махкемени тохташыуунда 
кёп устазланы эм башхаланы къыйынлары 
барды. Аланы араларында орус тилни бла 
адабиятны устазы Къудайланы Лейла, РФ-
ни халкъ жарыкъландырыууну отличниклери 
Отарланы Аминат, Жеттеланы Магомет, Ба-
чиланы Фатимат, Маглуланы Сания, Атмыр-
заланы Лейла, Жашууланы Мусса, Доттуланы 
Захират, илмуланы докторлары Эфендиланы 
Салих бла Тамара, Энейланы Лидия.

Айырмалы сохтала
Мектеп къуралгъанлы бери анда билим 

алып 2046 выпускник чыкъгъанды, аладан 
34-сю алтын эм кюмюш майдаллагъа тий-
ишли болгъандыла. Мында бюгюнлюкде 
республикада атлары иги бла айтылгъан 
адамла окъугъандыла, ала артда бийик 
билим, усталыкъ къоллу болуп, кеслерин 
философияда, медицинада, биологияда, 
химияда, филологияда, экономикада, педа-
гогикада, эл мюлкде эм башха бёлюмледе 
кёргюзтгендиле.  

Школну алгъыннгы сохталарыны арала-
рында - илмуланы докторлары Атмырза-
ланы  Фатимат, Атмырзаланы Махти, Мал-
къондуланы Азрет, Малкъондуланы Юсуф, 
Сабанчыланы Хаджи-Мурат, Улакъланы 
Махти, Чеченланы Ануар, Чеченланы Алий, 
Энейланы Салих, РФ-ни сыйлы артистлери 
Юсюпланы Хамит, Жанатайланы Исмайыл 
эм бирсиле, КъМР-ни искусстволарыны 
сыйлы къуллукъчусу Атмырзаланы Маго-
мет,  КъМР-ни культурасыны сыйлы къул-
лукъчусу Къулийланы Ханафий, КъМР-ни 
сыйлы журналисти Тёппеланы Азрет, РФ-ни 
сыйлы врачы Князланы Шаман,  КъМР-де 
халкъны жумушларын жалчытыу бёлюмню 
сыйлы ишчиси Деваланы Рамазан, КъМР-
де физический культураны эм спортну 
сыйлы ишчилери Маглуланы Хусей. 2010 
жылда октябрьде Кёнделенни жер-жерли 
самоуправление советини оноуу бла  мек-
тепге  КъМР-ни Парламентини депутаты, 
профессионал боксдан  дунияны эки кере 
интерконтинентал чемпион, жамауат  къул-
лукъчу эм спортчу Доттуланы Ахматны аты 
аталгъанды.

Ахшы болумла къуралгъандыла
2016 жылда тюрлениуледен сора Кёнде-

ленде юч орта школну бирлешдиргендиле, 
андан бери  биринчи мектеп юч мекямдан 
къуралады, аны проект кючю 650 жерди. 

Школ комплексде бусагъатда хар керек зат 
да толусунлай жетишеди: сабийлени уру-
нургъа юйретирча мастерскойла, актовый, 
спорт залла, спорт майданла, ашханала, 
китапханала, саулукъгъа къарагъан отоула, 
гитче футбол ойнарча жалгъан майданла. 
Окъуучуланы жюрютюрча эки улоу да барды.

Окъутуу-материал къолайлыкъ бусагъат-
дагъы излемлеге келишген окъутуу-юйре-
тиу ишни бардырыргъа онг береди. Билим 
бериу махкемеде эки компьютер классда 
36 жер барды, башланнган школну 12 
отоуу, методика эм медицина кабинетле, 
китапхана, бухгалтерия  компьютерле бла 
жалчытылыныпдыла. Класслада интерактив 
доскала салыннгандыла, история бла химия 
кабинетле бусагъатдагъа керекле бла жал-
чытылыннгандыла. Китапхананы фонду да  
иги кесек толтурулгъанды. 

Шёндюгю 
излемлеге кёре

Билим бериу махкемени директору Дина-
ланы Тамара  айтханнга кёре,  сабийлени 
бусагъатдагъы программалагъа кёре окъутуу 
эм юйретиу жетишимли бардырылады. 2011 
жылда Башланнган битеулю окъутууда  фе-
дерал къырал стандарт тохташдырылгъанды, 
быйыл ол бешинчи-тогъузунчу класслада 
бардырылады.  Сабийле малкъар тилни окъ-
уйдула.  Школгъа дери билим бериу бёлюм 
бла къысха байламлыкъ жюрютюледи, анда 
да 82 сабий юйренедиле. Дистанцион амал-
ланы хайырланып окъутуу сынам да барды. 

Кюнню экинчи жарымында кружокла, 
секцияла ишлейдиле эм къошакъ дерсле 
бардырыладыла. Бешинчи-сегизинчи клас-
сдагъыла орус тилден бла математикадан 
билимлерин ёсдюредиле, выпускной классла 
уа ОГЭ-леге бла ЕГЭ-леге хазырланадыла. 

Энчиликлерин айныта
Элбрус районну бирси билим берген мах-

кемелериндеча, 1-чи номерли мектепде да 
башха-башха дерследен къошакъ билим 
алыргъа онгла бардыла. Окъуучула олим-
пиадалагъа, илму эм практика ишлеге, 
конкурслагъа, конференциялагъа, фести-
вальлагъа, спорт эришиулеге къатышадыла.  

Кёпле музыкалы эм спорт школлагъа 
жюрюйдюле. Жетишимле да бардыла.  
Сёз ючюн,  Сарбашланы Камилла Обнинск 
шахарда «Юность. Наука. Культура» XXXIV 
Битеуроссей конференциягъа къатышып, 

биринчи даражалы лауреат болгъанды.

Бусагъатдагъы жорукъла бла
Мектеп «Билим бериу» миллет программаны 

«Бусагъатдагъы школ» деген федерал про-
ектни жашауда бардырыу ишге тири къошул-
гъанды. Окъуу жылны аллында, къыралны 
элледе орналгъан бирси билим бериу органи-
зацияларыча, анда «Точка роста» цифралы эм 
гуманитар профильли билим бериу ара ачыл-
гъанды.  Аны хайырындан сабийлени окъутууда 
жангы амалланы, билим бериу технологияланы 
хайырланыргъа онгла бардыла. Ол жаны бла 
жангы кабинетле ачылгъандыла.

Диналаны Тамара Къабарты-Малкъарны  
делегациясыны къауумунда  «Точка роста»: 
«Национальный проект «Образование»: 
сообщество, команда, результат» араланы 
Битеуроссей форумуна къатышханды. Аны 
чегинде  цифралы технологиялагъа, сетевой 
халлы къошакъ билим бериу программалагъа 
къаралгъанды, тренингле, иш халлы оюнла 
болгъандыла, сынамланы юсюнден  айтыл-
гъанды. Ол жыйылыугъа баргъанла кеслерини 
ишлеринде хайырланыргъа боллукъ сынамгъа 
юйренип къайтхандыла.

Жетишимлилеге - 
белгилилик эм махтау

Сабийлени  сынамлы эм бийик квали-
фикациялы устазла окъутадыла, аланы 
асламы бийик эм биринчи категориялыдыла, 
кёбюсюню сыйылы атлары бардыла, энчи 
грамоталары. Педагогика ишни ветеранлары 
- Махийланы Шахадатны, Бапыналаны Раз-
иятны, Тёппеланы Жансуратны, Энейланы 
Зайнафны «РФ-ни битеулю билим бериуюню 
сыйлы ишчилери» деген атлары барды. Халкъ 
билим бериуню отличниклери Жашууланы 
Валерийге  эм Тамаланы Хамитге КъМР-ни 
Правительствосуну грамоталары берилгенди-
ле, Малкъондуланы Жанчыкъны, Тёппеланы 
Борисни,Чеченланы Клараны, Барасбийланы 
Фатиматны, Отарланы Аминатны, Махийланы 
Анжеликаны педагогика стажлары онла бла 
жылланы санайдыла. Чочайланы Зухура, 
Байзуллаланы Зарият, Доттуланы Жаннет-
хан, Атмырзаланы Лиля, Бийчеккуланы Роза, 
Макъытланы Жулдузхан, Тёппеланы Рая, 
Энейланы Жаухар да бу жаны бла отуз жыл-
гъа жууукъ заманны ишлейдиле.

Мектеплени устазларыны араларында 
Чочайланы Фатимат «Жылны устазы» деген 
Битеуроссей эришиуню район урумларыны 
биринде хорлагъанды, Газаланы Аслижаннга 
уа кёп жылланы сабийлени окъутуугъа бла юй-
ретиуге салгъан къыйыны ючюн алгъаракъ-
лада «КъМР-ни сыйлы устазы» ат берилгенди. 
Андан сора да, Аслижан  педагогика ишде  же-
тишимлери ючюн эм иги устазлагъа  берилген 
премия ючюн бардырылгъан республикалы 
эришиуде хорлагъанланы санына киргенди. 
Педагогланы къауумуна бу мектепде окъуп, 
артда тийишли билим алып къайтханла да 
сюйюп къошуладыла.

Тамблагъа таукел къарайдыла
Доттуланы Ахмат атлы 1-чи номерли орта 

школда быйылгъы окъуу жылда 334 сохта бар-
ды. Классланы орталыкъ толуулары онбеш са-
бийди, аладан отуз экиси биринчи классдагъ-
ыладыла, башланнган школда битеу да тогъуз 
класс барды. Окъутуу ишни тохтамагъанлай 
айнытып турургъа итиниулюклери, билим бе-
риуню айнытырча жангы амалланы сингдирип 
туруулары устаз къауумгъа тамблагъы кюннге 
таукел къараргъа онг береди.

ТЕМИРЛАНЫ Анатолий.

Билимни, адепликни эмда хунерликни къаласы

ЖАШАУ ХАЛЛА

Соруу-жууап

Дата

АТТАЛАНЫ Жамал

Эски сурат

ЖОЛ

Учунуу

Абдуллаланы Хамитни 
жашы Ибрагим ишлеген   
суратлагъа къарап турсанг,  
жюрегинги кёп тюрлю се-
зимле бийлейдиле - бирде 
хошлукъ, бирде хычыуун-
лукъ, бирде уа къууанч. 
Алада ол жашагъан тийрени 
жайда, къышда болумун да 
кёресе, табийгъатны ариу-
лугъун, аны бла бирге уа де-

менгили кючюн да сезесе.
Ибрагим Тырныауузда жа-

шайды, пенсиячыды, алай 
юйде къолларын къучакъ-
лап турмайды - Федерал 
казначействону КъМР-де 
Управлениясыны бёлюмюн-
де къалауурлукъ этеди.  Эки 
къыз, бир жаш да ёсдюрген-
ди, ала юйдегили, юйюрлю 
болуп жашайдыла. Ишден 
бош заманында уа Ибрагим 
сурат ишлейди, тёгерек-

башны да къолундан кел-
генича айбатландырыргъа 
кюрешеди.

Акъсакъал тургъан юйден 
узакъ бармай  аны гаражи 
сюеледи. Алайдан ётген-
сёкген да анга  эс бурмай 
къалмайды – аны юсюндеги 
суратлада  альпинистле 
таугъа чыгъа тургъанла-
рын,  уучуну бла кийикни, 

тау башында жугъутурну , 
бурун замандан къалгъан  
къаланы, тауланы, къар бас-
хан назыланы да кёрюрге 
боллукъду.

Дагъыда юйюню жаны 
бла ырхыны тыяр ючюн 
деп ишленнген жетимет-
рлик хуна барды. Ма аны 
мутхузлугъун кётюралмай, 
Ибрагим, къыш сууугъуна, 
жай иссилигине да къара-
май, аны юсюнде да тюрлю-

тюрлю суратла ишлейди. 
Алагъа эс буруп къарасанг, 
жюрегинг бла тынгыла-
санг, тюлкючюкню къарны 
жырып баргъанын, бууну 
терек бутакъланы сынды-
рып  озгъанын, буз тюбюнде  
саркъгъан сууну тауушун 
неда къая башында ёхтем 
сюелген нарат терекни ариу 
ийисин  сезериксе. 

Аллахдан келген фах-
мусу болгъан таулу  киши  
къоншуларын, алайтын ёт-
генлени да жюреклерин 
жарытады. Аны чыгъарма-
чылыгъына къараргъа баш-
ха орамладан да келедиле,  
суратлары бир адамны да 
сансыз къоймайдыла. Ол 
тийреде жашагъанланы 
бек уллу къууанчлары уа – 
шауданды. Ибрагим аны да 
тёгерегин  айбатлагъанды.

Ма бу сейир адам бла мен  
алгъаракълада шагъырей-
леннгенме. Ол сурат иш-
лерге гитчеликден окъуна 
бек сюйгенин, алай  къадар 
аны биология бла байлам-
лы этгенин да билгенме. 
Болсада къайда урунса да, 
кисточкаланы бла бояуланы 
къолундан кетермегенди. 
Къагъытда, къумачда да  
салгъан суратларын  къон-
шулагъа, жууукъларына, 
тенглерине саугъа этгенди.   

- Мени табийгъатыбыз 
бек кёллендиреди,-дейди  
Ибрагим.- Аны  кёзге ар-
тыкъ урунмагъан сейирлик 
тюрлениулерин мен бек жа-
ратама. Тауларыбыз да кюн-
ню кезиулерине кёре кёзге 
башхача кёрюнедиле. Ма 
ол такъыйкъаланы эслеп, 
къагъытха салыргъа кюре-
шеме. Тёгерегибиз жарыкъ, 
ариу болса, адамларыбыз а 
ышарсала сюеме.

ХОЛАЛАНЫ Марзият.
Суратланы автор алгъанды.

Уулу дарман бла тутулгъанды
Оператив жумушланы кезиуюнде  

КъМР-де МВД-ны наркополициячылары 
Май районда коллегалары бла бирге май-
скечи тиширыуну ол эки адамгъа психо-
троп затланы сата тургъанда тутхандыла. 
Экспертиза ол «трамадол» уулу дарман 
болгъанын, аны ауурлугъу 10 граммгъа 
жетгенин тохташдыргъанды. 

36-жыллыкъ тиширыу  быллай аман-
лыкъ этгени ючюн алгъын да сюдню оно-
уу бла жууапха тартылгъанды. Аны юйюн 
тинтген кезиуде башха психотроп затла 
да табылгъандыла. Анга РФ-ни УК-сыны 
234-чю статьясына кёре терслеу мате-
риалла жарашдырылгъандыла. Быллай 
аманлыкъ этгенни эркинлиги 8 жылгъа 
сыйырылыргъа боллукъду. 

Тиширыу Май районда быллай аман-
лыкълагъа энтта къатышханы бла къал-
гъаны тинтиле турады.  

Биреуню ырысхысын алып кетгенди
Быйыл 20 январьда РФ-ни МВД-сыны 

Нальчикде бёлюмюне 45-жыллыкъ эр 
киши аны мюлкю тас болгъанына тарыгъ-
ып келгенди. Алай бла анга 131 минг сом 
багъасы къоранч тюшюрюлгенди. 

Право низамны сакълаучула тохташ-
дыргъанларыча, былтыр декабрьде ол 
кёп къатлы юйде жашагъанланы тилекле-
ри бла мекямгъа  башчылыкъ этген ком-
пания 32-жыллыкъ эр киши бла подвалны 
тазалауну юсюнден келишим этгенди.   
Алай 20 январьда уа тарыгъып келген эр 
киши аны  мюлкю тас болгъанын ачыкъ-

лагъанды, ол санда картриджлени алю-
миний кесеклери да думп болгъандыла.  

Полициячыла, тазалау жумушланы 
толтургъан адам бюгюнлюкде ишлеген 
жерни тинтгенде, урланнган ырысхыны 
бир кесегин тапхандыла.

Энчи службалагъа чырмау 
этгенле жууапха тартылгъандыла

Жолда жюрюуню къоркъуусузлугъу 
жаны бла инспекторла «Маяк» профи-
лактика рейд бардыргъандыла. Эмда 
нальчикчиле терк медицина болушлукъ 
берген транспортха жол къалай берген-
лерине къарагъандыла. Тинтиулеге Ка-
тастрофаланы медицинасыны арасыны 
келечилери да къатышхандыла.

Бир сагъатны ичинде инспекторла ад-
министратив бузукълукъла этилгени бла 
байламлы 6 протокол жарашдыргъанды-
ла. Энчи службаланы жолларын тыйгъан-
лагъа уа 3-5 минг сом тазир салыныргъа 
неда водительни машинаны жюрютюрге 
эркинлиги юч айдан бир жылгъа дери 
сыйырылыргъа боллукъду. 

Полициячыла жолда жюрюуню жорукъ-
ларын сакъламагъанла бла ангылатыу 
ушакъла да бардыргъандыла. Быллай тин-
тиуле уа  энди дайым да къураллыкъдыла. 

Сёзсюз, энчи службалагъа жол берген 
артыкъда магъаналыды. Аланы ишлери  
адамны жашауу, саулугъу бла байламлыды.  
Аны ючюн бир бирге хурмет этигиз, жол 
беригиз, деп эсгертедиле полициячыла!

ТИКАЛАНЫ Фатима 
хазырлагъанды. 

Элбрус районну полициячылары 
школчуланы къонакъгъа алып, 
ишчи борчларыны энчиликлери бла 
шагъырей этгендиле. «Ачыкъ эши-
кле» акцияны чеклеринде право ни-
замны сакълаучула бла тюбешиуге 
Тырныауузну Отарланы Керим атлы 
лицейини окъуучулары келгендиле.  

Биринчиден, алагъа экскурсия 
къуралгъанды. Жаш адамла махке-
мени бёлюмлеринде болгъандыла, 
кинологлагъа баргъандыла, следо-
вательлени да жокълагъандыла. 

Полициячы-кинолог Вероника 
Жемухова школчулагъа ол юйрет-
ген, Барракуда атлы ит къаллай 
буйрукъланы толтура билгенин 
кёргюзтгенди. Элбрус районда 
ОМВД-ны башчысыны орунбасары 
Мартин Карданов а следовательле-
ни ишлерини энчиликлерини юсле-
ринден айтханды. Дагъыда окъуу-
чула дактилоскопирование къалай 

бардырылгъанын да кёргендиле.
Ахырында жашла бла къызла 

право низамны сакълаучулагъа 
ыразылыкъларын билдиргендиле 

эмда бери сюйюп къайтырыкъла-
рын айтхандыла.

АБДУЛЛАХЛАНЫ Фатима 
хазырлагъанды. 

Къабарты-Малкъарда    
«Ёлочный круговорот» 
деген экология акция би-
ринчи кере  къуралгъан-
ды.  Аны  башламчылары 
Нальчикни администра-
циясы, шахарны айны-
тыу жаны бла «Арт зал 
«Платформа» институт 
эм «ЭкоНальчик» жамауат 
организация  болгъанды-
ла.  Анга уа «Экологисти-
ка» оператору да   терек-
чиклени ташырча кесини 
энчи техникасын  берип 
себеплик этгенди.   

Акцияны магъанасы - 
Жангы жылны байрамын-
дан сора назыланы атып 
къоймай, экинчи кере да 
бир тюрлю затха хайыр-
ланыргъады.   Ол эки кюн 
баргъанды-18 эм 19 ян-
варьда.  Келтирилген те-
реклени  «Горзеленхозну» 
базасына ашыргъандыла.

- Бу жол бизге болуш-

ханлары ючюн жаш тёлю 
организациялагъа, во-
лонтёрлагъа, студентлеге 
эмда башхалагъа ыразы-
лыгъымы билдирирге сю-
еме. Келир жыл бу ишни  
бютюн кенгирек барды-
рыр умутубуз барды,- де-
генди  «ЭкоНальчикни»  
таматасы Зубер Ципинов. 

 Акциягъа республикада 
кёпле бюсюрегендиле, 
терекчиклерин кеслери 
келтирген къуллукъчула 
да аз болмагъандыла. 
Аланы араларында КъМР-
ни табийгъат байлыкъла 
эм  экология министри 
Шауаланы Илияс, Парла-
ментни Билим бериу, илму 
эм жаш тёлюню ишлери 
жаны бла комитетини та-
матасы Нина Емузова 
болгъанлары уа бютюн  
белгилерчады. 

МАГОМЕТЛАНЫ 
Сулейман. 

Кёп болмай газетибизде 18-19-
чу ёмюрледе жашагъан пелиуан 
Сарбашланы  Къаншауну  юсюнден 
жазгъан эдик. Ма бу сиз суратда 
кёрген аскерчи  уа аны гитче жашы 
Османды.  Анга дери сегиз сабий тап-
хан анасы Ахкёбекланы Жаннетхан 
ол туугъанлай ёледи. Къагъанакъны 
къабартылыгъа эрге барып жашагъан 
эгечине ёсдюрюрге тюшеди. 

Чегем ауузуна Осман акъылба-
лыкъ болгъандан сора къайтханды. 
Къабартыча сёлеширге да бек уста 
болгъанды, журтунда уа анга атасыны 
эчки сюрюую бла къошда турургъа 
тюшгенди. Алай абиреклеге аш та-
шып тургъанса деп, бир кюн керохну 
сабы бла тюйюп, зарауатлыкъ жет-
диредиле. 

Аны юсюнден бюгюнлюкде жыл 
саны жюзге жетген булунгучу  акъ-
сакъал Аппайланы Магомет былай 

эсгергенди: «Ол мени анамы гитче 
къарындашы эди. Бети-саны да къа-
ралып бизде жатханы бюгюнча кёз 
аллымдады. Бек ачытхан эдиле ол 
заманда хатасы болмагъан жашны». 

Артда Османны Чегем районнга 
милициягъа ишге аладыла. Ол Тё-
бен Чегемде ишлеген кезиуде уруш 
башланады. Аны керох бла тюйюп, 
къыйынлыкъ сынатхан адам а ол 
кезиуде тутулуп болгъанды. Аны 
Нальчикге сюрюрге уа Сарбаш улуна 
буюрадыла, алай ол анга къатылыкъ 
эталмагъанды. 

1942 жылда уа Османны эм участ-
ковый болуп ишлеген Акъайланы 
Махмутну биягъы жалгъан сёз бла 
тутадыла. Эки жылдан ол Георгиевск 
шахарда тутмакъда ёледи. Ма алай 
бушуулу болгъанды пелиуан Къанша-
уну гитче жашыны къадары…

ТАППАСХАНЛАНЫ Аминат.

Газетибизни бетлеринде 
биз сизни «Ашхана» деген 
проект бла шагъырей эте 
туруучубуз. Аны автору 
Мокъаланы Гульнара кёп 
болмай сабийлени ара-
ларында «Мистер и мисс 
хозяюшка - 2020» деген 
эришиу курагъанды.  

Быйыл бла ючюнчю кере 
бардырылгъан конкурс-
ха жашчыкъла да къа-
тышхандыла. Ала миллет 
ашарыкъланы хазырла-
уда хунерлерин ачыкъ-
лагъандыла. 28 сабийден 
а финалгъа сегизеулен 
чыкъгъанды. Ол Къабарты-
Малкъар гуманитар-техни-
ка колледжде ётгенди. 

Алагъа журналист Ат-
таланы Азнор, жырчыла 
Гергъокъаланы Халимат, 
Артур Гонгапш эм Дина 
Белоцерковская багъа 
бичгендиле. Жюри фи-
налгъа чыкъгъанладан 
Алина Умарбаеваны бла 
Данила Хатуевни сыйлы 

атлагъа тийишли кёргенди. 
С а б и й л е н и  б л а  к ъ о -

н а к ъ л а н ы  а л л а р ы н д а 
жырчыла Байсолтанла-
ны Инара бла Созайланы 

Нату да жырлагъандыла. 
- Манга бу ишни бар-

дырыргъа болушхан хар 
инсаннга да ыразыма. Ата-
аналадан а сабийлерини 

аш-суу хазырларгъа итини-
улюклерин айныта барыр-
ларын тилейме,- дегенди 
Мокъаланы Гульнара.

КЪАСЫМЛАНЫ Аминат.

21 январьда эрттенликде 5 
сагъат 40 минутда «Урвань-
Огъары Малкъар-Уштулу» 
федерал жолда «ВАЗ-2114» 
машинаны 23-жыллыкъ во-
дители жолундан чыгъып, те-
рекге урулгъанды. Анда кел-
ген 16-жыллыкъ къызчыкъ, 
ауур жарала алып, алайда 
ауушханды. Энтта 21-жыллыкъ 
жаш кесине саулукъ сакълау 
учрежденияда бакъдырлыкъ-
ды, водительге амбулатория 
болушлукъ керек болгъанды. 

Аны аллында кюн а «Про-
хладный-Бахсан-Элбрус» жол-
да «Лада-Калинаны»   водите-
ли, машинасын жюрюталмай, 
жолну жанында чыракъ багъ-
анагъа урулгъанды.  Водитель 
эм аны биргесине келген тиши-
рыу алгъан жаралары асыры 
ауурдан алайда ёлгендиле. 

Алай бла жылны аллындан 
бери, жарсыугъа, республика-
ны жолларында жоюлгъанланы 
саны 18 адамгъа жетгенди. 
Къыралавтоинспекторла эмда 
«Заман» газетни редакциясы 
жолда жюрюуге къатышханла-
ны барысын да сакъ болургъа, 
бир бирге хурмет этерге, жо-
рукъланы сакъларгъа чакъы-
радыла.

ТОКЪЛАНЫ Фатима
хазырлагъанды. 

Келечиле олтуруп тур-
гъанлай, къызны къарын-
дашы от аллына юч жаркъа 
салгъанды. Алай бла ол юч 
кере келигиз деп билдир-
генди.

От жагъагъа къуру чо-
юнну салсала, бусагъатда 
биз сизге кесгин жууап бе-
раллыкъ тюйюлбюз, деп 
билдиргендиле.

Суу челекде саплы, неда 
чолпу болса, къызны уллу 
эгечи юйдегиси бла узакъда 
жашайды, аны бла оноула-
шыргъа керекди, дегенли-
клери болгъанды.

Толу суу челек – ышандыр-
гъанлыкъны белгиси.

Кюлде темир къалакъ-
чыкъ бизни ашыкъдырмагъ-
ыз дегенни ангылатханды.

От къысхач ёрге сюелип 
салынса, къызны ыразы-
лыгъын сорургъа керекбиз.

Жалгъауучну ичинде та-
бакъ – къысха заманда жу-
уап берирбиз.

Агъач саханда къашыкъ-
ла – жууап берирге хазыр 
тюйюлбюз.

Экологиягъа  ахшы 
башламчылыкъ 

ПроектТАРЫХ

Полициячыланы хар кюндеги 
къайгъыларына сингнгендиле

Акция

КОНКУРС

Къабарты-Малкъар Республиканы Маданият министерствосу  кесини ишчиси 
КАРДАНОВА Римма Каншобиевнагъа эгечи ХУРАНОВА Рая Каншобиевна ёл-
генине бушуу этгенин билдиреди эмда къайгъы сёз береди. 

Адам эм закон

Хантла бла билдирилген белгиле


